
БОШЛАНҒИЧ СИНФ ТАБИАТШУНОСЛИК ДАРСЛАРИДА ЎЛКАШУНОСЛИК МАТЕРИАЛЛАРИДАН 
ФОЙДАЛАНИШ ЙЎЛЛАРИ
Ўзбекистон мустақилликка эришгандан сўнг ўлкамиз экологик-тарбия соҳасида, миллий ахлоқ-одобни қайта тиклаш борасида, турли-туман ўлкамиздаги маҳаллий ичимлик сувларига чиқиндиларни ташламасликка, ўсимлик ва хайвонот оламининг турини кўпайтиришга, табиатни ободонлаштириш каби анъаналарга риоя қилишни шакллантириш ва ёшларда экологик мадиятни янада ривожлантириш хусусида жуда кескин бурилишлар бўлгани барчага аёндир. 
Табиатшунослик таълимини шакллантириш ва унинг истиқболини янада оширишда, бошланғич синф ўқувчиларнинг ўзи яшаётган ўлканинг асраб авайлаши учун кўникма, малака, билим савияси ва салоҳиятини чуқурлаштиришда ўлкашунослик материалларидан фойдаланиш алоҳида муҳим аҳамиятга эга.
Ҳозирги кун талабидан келиб чиққан ҳолда, давлат таълим стандартига (ДТС) мос ҳолда табиатшунослик таълимини ривожлантириш борасида турли хил илмий-амалий ишлар амалга оширилмоқда. Ўқувчилар ўз ўлкасининг табиатини ва кишиларнинг хўжалик фаолиятини ўрганиш вақтида аниқ воқеликни билиб олишигина эмас, балки турмушда муҳим бўлган  бир қанча зарур малакалар ҳам ҳосил қиладилар. Табиатшунослик таълимида ўлка материалларидан фойдаланиш бошланғич синф ўқувчиларда табиатдаги мавжуд нарсаларни тушуниб етишида, жонли ва жонсиз табиат ўртасида боғлиқлик, тафовутлар бўлаётган воқеа ва ҳодисаларни таҳлил қилишга шароит яратади. 
Табиатшунослик дарсларида ўлка материалларини тўплаш - экскурсия давомида амалга оширилиб, бунда ўқувчилар ўзи яшаб турган ҳудуддан гербарийлар, тоғ коллекциялар йиғадилар ҳамда бу материаллардан бевосита табиатшунослик дарсларида фойдаланишади. 
Шунингдек, ўқувчи - ўлкани ўрганиш жараёнида ўзининг яшаб турган худудининг жойлашган ўрни, рельеф тузилиши, иқлим хусусияти, сувлари, тупроқлари, ўсимликлари, ҳайвонот дунёсини ва кишиларнинг меҳнат фаолиятини чуқур ўрганадилар. Жумладан, ўлкани ўрганиш давомида ўқувчиларда ўз ўлкасини севиш, табиатини муҳофаза қилиш, ҳамда табиатдаги ресурсларга бўлган меҳрлари янада ортиш кўникмалари шаклланади. Айниқса, бугунги кунда – табиатшунослик дарсларида ўлкашуносликка оид материалларидан фойдаланишни тўла қонли деб бўлмайди, чунки бирқанча ўрта мактабларни кузатганимизда ўлкамиз бўйича материаллар мавжуд эмаслиги ва географик майдончанинг йўқлигига амин бўлдик.
Жаҳон тажрибасидан ва миллий педагогикамиз тарихидан келиб чиққан ҳолда, бошланғич синф ўқувчиларининг ўлкага бўлган қизиқишларини ривожлантириш учун  ўлкашунослик мастериаллар асосида турли хил дидактик ўйинлар ўтказиш, экскурсиялар уюштириш табиатшунослик фанига бўлган қизиқишларини ортишига туртки бўлади. 
Шунинг учун, табиатшунослик фанида ўлкани ўрганишга, ундаги материаллардан фойдаланишга кенгроқ эътибор бермоғимиз лозим. Ўқувчиларга ўзи яшаётган ёки бошқа ўлкаларнинг таништиришда иложи борича алоҳида бўлимларга яъни ахоли, қишлоғи, хўжалиги, саноати, табиатининг хилма – хиллиги, ресурслари ва шу каби ўлкашунослик материаллари асосида қуйидаги тартибида таништирилса мақсадга мувофиқ бўлади:
· Ахолининг сони, жинси ва ёш таркиби;

· Табиий географик ўрни, майдони; 
· Келиб чиқиш тарихи, топонимикаси;

· Саноат корхонаси, савдо маркетлари;

· Дарёлари, кўллари (агарда бўлса), канал ва сойлари, ўсимлик ва хайвонот оламининг хилма – хиллиги, тупроғи;

· Фаслларнинг табиатдаги ўрни ва таъсири.
Унга кўра, ўлкани ўрганиш жараёнида биз халқимизнинг ўтмиши, урф-одатлари, миллати, табиат ҳодисалари ва келиб чиқиши, табиат ресурсларидан фойдаланиш ва уларни муҳофаза қилиш йўллари ҳақида тушунча ва билимларга эга бўламиз, шунинг учун ҳам ўрта мактаб битирувчи ўқувчилар ўз ўлкаси ҳақида билим ва кўникмаларга эга бўлишлари шартдир. Туркий тасаввуф шеъриятининг атоқли вакили Хожа Аҳмад Яссавий ўлка ҳақида шундай шеър ёзади: 
Бошим тупроқ, ўзим тупроқ, жисмим тупроқ,

                       Ҳақ васлига этарман деб руҳим муштоқ.

Демак, тупроқ – инсон туғилиб ўсган ўлка, макон ҳисобланар экан. Шунинг учун, она тупроғини, она ўлкасини севган кишини эл қадрлайди, дунё танийди дейилгани бежизга эмас. 

Ўзбекистон Республикаси Президенти Ш.М.Мирзиёевнинг “Яна бир муаммони ҳал этиш ўта муҳим ҳисобланади: Бу педагоглар ва профессор-ўқитувчилар таркибининг профессионал даражаси, уларнинг махсус билимларидир. Бу борада таълим олиш, маънавий-маърифий ёшлар масалалари ва ҳақиқий қадриятларини шакллантириш жараёнларига фаол кўмак берадиган муҳитни яратиш зарур”
 деганлар. 
Бунинг учун ўрта таълим муассасаларини бошланғич синфларида ёки мактабгача таълим муассасаларидан бошлаб болаларга ўзимиз яшайотган ўлка (Республика, вилоят, шаҳар, қишлоқ, маҳалла) ҳақида таълим-тарбияга асосланган малака ва кўникмалар асосида дарс, дарсларни эса ҳар бир фанга боғлаб ўтиш ҳамда саёҳатларга олиб боришимиз табиатшуносликни ривожланишига олиб келади.
Ҳозирги пайтда ўлка табиатини муҳофаза қилиш, табиий ресурслардан оқилона фойдаланиш, ўлкамизни келажак авлод учун авайлаб асраш, инсон саломатлиги учун порлоқ шарт-шароитларини таъминлаш долзарб мавзуларидан биридир. Шунинг учун ҳам бошланғич синфларда ўлкашуносликни ўқитиш қанчалик тўғри ва оқилона йўлга қўйилса, ёшларни ватанпарварлик руҳида тарбияланишига замин яралади. 

Табиатни муҳофаза қилишда ҳам ўлкашуносликнинг  роли ниҳоятда катта. Айниқса, хозирги даврда табиий фанларни ўқитилиш олдидан ўлкани ўрганиш ва унинг бетакрор гўзал табиати билан ўқувчиларга таништирилмоқда, сўнгра ўлканинг барча тугайдиган ва тугамайдиган табиий бойликларни муҳофаза қилиш ҳар бир фуқаронинг бурчи эканлиги уларнинг онгига сингдириб келинмоқда. Бошланғич синфларда табиатшунослик курси тармоқларини ўқитишда ўлкашунослик материалларига боғлаш, таққослаш, кузатиш  усулларидан кенг кўламда фойдаланиш лозим. 
Хулоса қилиб айтадиган бўлсак, табиатшунослик фани ўқитувчиси аввало, ўз ўлкасини яхши билиши, кузатиш объектларини тўғри танлай олиши, ўқувчиларни стимуллаштира олиши лозим. Ўқувчилар эса ўзлари яшаб турган ўлкани ва ўлкадаги барча географик объектларни расмини тайёрлашда, экскурцияда фаол иштирок этишлари мақсадга мувофиқдир.
Олий ва ўрта таълим муассасаларида ўлкашунослик музейларининг (илмий, тарихий ва  б.) турларини ташкил этиш, Архив, музей, тарихий маданият обидаларини мухофаза қилиш ва ундан самарали фойдаланиш ишларининг таъсуротлари асосида изоҳли албомлар яратиш ҳам ўз самарасини беради.

